
««Հա​յաս​տանի Հանրապետության 2026 թվականի պետական բյուջեի մասին» 
օրենքում և Հա​յաստանի Հանրապետության կառա​վա​րու​թյան 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կա​տարելու և Հայաստանի Հանրապետության պաշտպանության նախարարությանը գումար հատկացնելու մասին» Հա​յաս​տանի Հանրապետության կառավարության 
որոշման նախագծի
1. Անհրաժեշտությունը. «Երկրապահ կամավորականների միություն» ՀԿ-ի (այսուհետ՝ ԵԿՄ) 2026 թվականի գործունեության ողջ ծավալով ապահովում:
  
2. Ընթացիկ իրավիճակը և խնդիրները. 2020թ. պատերազմի ընթացքում ԵԿՄ-ն ունեցել է նշանակալի մասնակցություն` ունենալով կազմակերպության անդամների մեծ թվով (74 զոհ) մարդկային կորուստներ և 114 վիրավոր: Հետպատերազմյան շրջանում ավելի քան 4000 ԵԿՄ կամավորականներ ՀՀ պաշտպանության նախարարության կազմում մարտական հերթապահություն են իրականացնել տարբեր մարտական դիրքերում: 
Հաշվի առնելով, որ ԵԿՄ-ն համագործակցում է ՀՀ պաշտպանության նախարարության հետ, օժանդակում է նրա առջև դրված խնդիրների կատարմանը, ՀՀ զինված ուժերի համար դաստիարակում և պատրաստում է ապագա զինվորներ, նախագծի ընդունմամբ հնարավորություն կստեղծվի ապահովել ԵԿՄ-ի 2026 թվականի գործունեության իրականացումը ողջ ծավալով:
2020թ-ին պետական բյուջեի միջոցների հաշվին ԵԿՄ-ին վերը նշված նպատակների համար հատկացվել է դրամաշնորհ, իսկ 2021-2025 թվականներին ՀՀ կառավարության որոշումներով տարեկան հատկացվել է 234,638.0 հազար դրամ:
         3. Կարգավորման նպատակը և բնույթը. Որոշման նախագծով առաջարկվում է «Հայաստանի Հանրապետության կառավարության պահուստային ֆոնդ» ծախսային ծրագրի բյուջետային միջոցներից (հիմք ընդունելով ԵԿՄ տարեկան ծախսերի հաշվարկն ու Նախագծի ընդունման ժամկետը՝ ներկայացված ծախսերից հունվար-փետրվար ամիսները հանվել են՝ 326.268,55÷12×10) 271.890,0 հազար դրամ (ԵԿՄ տարեկան ծախսերի հաշվարկը և ծրագիրը կցվում է) ուղղել պաշտպանության նախարարության կողմից իրականացվող «1169. ՀՀ պաշտպանության ապահովում» ծրագրի շրջանակներում ԵԿՄ-ին եռամսյակային կտրվածքով դրամաշնորհ տրամադրելու ծախսերի ֆինանսավորմանը` ամբողջությամբ չկիրառելով Հայաստանի Հանրապետության կառավարության 2003 թվականի դեկտմբերի 24-ի N 1937-Ն որոշմամբ հաստատված կարգի բոլոր պայմանները, քանի որ ԵԿՄ-ն ՀՀ պաշտպանության նախարարին դիմել է ֆինանսական աջակցություն տրամադրելու նպատակով՝ իր առաքելությունը լիարժեք և պատշաճ իրականացնելու համար: 

4. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
5. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունման արդյունքում ՀՀ 2026 թվականի պետական բյուջեի տարեկան ծախ​սերը կավելանան 271.890,0 հազար դրամի չափով:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը չի բխում կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:
7. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
